
INTRODUCION

Estamos padecendo desde hai case un ano xa, unha
auténtica “paix6n’: a de vernos obrigados a vivir nas
antipodas do que realmente somos e queremos ser
como seres humanos: interrelacién, comunicacién,
proximidade, fogar, calor..... Hoxe a pandemia fainos
sufrir de soidade, distanciamento, incerteza, medo,
morte, incomunicacién, illamento. Nestas circunstan-
cias, sentimos a tentacién de maldicir ao mundo e a
nosa sorte e, buscar, por onde sexa, chivos expiatorios
do que nos pasa. Sentimos a tentacion de “tirar todo
pola borda” e navegar con esa estrafia e perigosa “bo-
rrasca da desesperanza”.

Non obstante, por riba de todo, unha frase do evan-
xeo que escoitaremos o 4° domingo de Coresma
deberia resoar en noés ao longo deste tempo: “Tan-
to amou Deus ao Mundo que lle entregou ao seu Fi-
llo Gni- co... Porque Deus non mandou ao seu Fillo

ao mundo para xulgar ao mundo, senén para que o
mundo se salve por EI” (Xn 3, 16-17).

A Coresma e a Pascua pode ser para nos, este ano,
un itinerario persoal e comunitario no que poder po-
fiernos en sintonia co Deus da esperanza e das espe-
ranzas: Deus ama ao mundo, a este mundo e amao
precisamente nestas circunstancias neste tempo de
pandemia que esta transformando as nosas vidas.
Deus invitanos, entén, a un camino de conversiéon ao
mundo para amalo tal como El o ama. Un camifio
que ¢, a un tempo, de “conversion” e de “esperan-
za”. Un camino de interiorizacién para que, acompa-
nados por Deus, noso pai, e en seguimento de Xe-
sucristo, podamos converter o absurdo en sentido, a
“dor” en “amor”, a angustia en esperanza.



RECURsOs

Un tema

Cada domingo iremos cofiecendo, ao fio do Evanxeo,
ese modo de contaxiar esperanza de Deus, cun matiz
diferente:

Domingo 1°

Unha esperanza probada. No medio do deserto sen-
timonos tentados e podemos sucumbir na tenta- cion
do desanimo e da indiferenza.

Domingo 2°:
Unbha esperanza luminosa. Subir ao cume do en- con-
tro co Sefior para baixar cheos da luz da esperanza.

Domingo 3°
Unha esperanza indignada. A esperanza mais autén-
ti- ca enfrontase aos mercadores da vida.

Domingo 4°
Unha esperanza coidadosa. A esperanza cristia acari-
cia todas as fraxilidades cos coidados.

Domingo 5°

Unha esperanza entregada. A esperanza que ven de
Cristo sae de si mesma cara os outros, doase xene- ro-
samente.

Domingo de Ramos

Unbha esperanza en Carne Viva. A esperanza padeci-
da sufrida en Cristo é garantia da veracidade da sta
vida e da mision.

Domingo de Pascua
Unbha esperanza viva para sempre. Cristo Resucitado
enche o mundo de esperanza e vida.

Este material podese realizar persoalmente, en fa- mi-
lia, en grupo de parroquia (de xeito presencial ou via
telematica), ou nunha celebracion Dominical. Am-
bientacion:

Podemos pofier na nosa casa se ¢ na casa; na nosa sala
de reunioén se ¢ en grupo, diante do ambon se ¢ no tem-
plo parroquial, un espazo coa Biblia no medio, para
cada Semana ir engadindo un sino ou facer un xesto.

RECURsOs

Un texto

Sera sempre o texto do Evanxeo correspondente a ese
domingo.

Un simbolo e un xesto

Todo o exposto sublinarémolo cun simbolo ou cun
xesto que iremos presentando para cada domingo.

Unha oracion comunitaria

Para lela xuntos, en asemblea, comunitariamente, en
grupo ou para meditala individualmente.

Un canto

Que pode ser o mesmo durante todo este tempo e que
axude & interiorizacion, 4 oracidon e ao encontro co
Setior das esperanzas.

Opcion A

Dame Vida. Brotes de oliveira._https://www.youtube.
com/watch?v=xeZ5nwDKkis4&list=RDGMEMMIib-
4QpREWENwW3 jAc0YgNw&index=1

Opciéon B

Na Nosa escuridade acende a chama do teu amor,

Sefior. https://www.youtube.com/watch?v=-vEU6h-
chl-A

Opcion Xévenes
Levantate e Anda. Alvaro Fraile.
https://www.youtube.com/watch?v=91jgDM45yAg

DESENVOLVEMENTO

Domingo 1° de Coresma:
Uhna esperanza probada

Reflexion

A mediados da Coresma do ano pasado (compartida
con toda a humanidade), sorprendeunos unha emer-
xencia sanitaria e social. Agora volvéronse cotias pa-
labras dificiles de vivir e pronunciar, como “estar en
corentena”, “confinamento”, “medidas sanitarias...”,
e tivemos que vivir xuntos unha pandemia de conse-
cuencias dolorosas. Comprobamos que “ponerse en
corentena” é pofierse nun proceso de curacion e recu-
peraciéon para superar un proceso virico que dana o
propio corpo e que se propaga ao corpo dos demais.
A Coresma litarxica ¢ como un tempo terapéutico
para o crecemento vital espiritual, como un tempo de
practicar coidados que axudan as persoas e & comu-
nidade cristia na stia maduracion e vivencia da expe-
riencia de Deus.

Estamos experimentando neste tempo o “deserto” da
inseguridade e da incerteza. Non temos asegurado
o ¢éxito nin temos certezas de que facer e como, nin
como serd o noso futuro. E un tempo para dar espa-

zo a interioridade, ao silencio, 4 oracion e ao traballo
persoal para mirar de fronte esta “desola- ci6n” na
que nos atopamos.

Xests tamén viviu o “deserto” e foi tentado cas nosas
mesmas tentacions. Pero saiu reforzado e mais conven-
cido ainda da experiencia recibida: dentro de todos os
“desertos” da nosa humanidade hai un oasis escondi-
do: o Reino de Deus que non morreu. Levamolo es-
condido. Sera necesario non deixarnos en- volver por
as tentacions que nos paralizan (crernos os mellores,
unicos, poderosos, propietarios ou enfada- dos porque
non somos o centro do mundo ou non somos aplau-
didos) e potfiernos na procura para atopar ese tesouro
que nos abre & esperanza desde a conversion. Ponernos
en marcha por sendeiros novos, abandonar tanto las-
tre que nos impide viaxar, falar e servir libres e lixeiros
para ser testemunas da Boa Nova como pregoeiros e
non como propietarios. Non esta todo perdido!

Preguntas para ver

Que tentacions experimentaches ti durante este tem-
po de confinamento, restriciéns, perdas, separacion?
Como reaccionaches?

Que tentaciéns temos como sociedade cando falta a es-
peranza? En que feito o viches?

Tes constatado desanimo, tirar a toalla ou indiferenza
ante o problema dos demais? Ou pola contra, viches
teson, valentia, esforzo, ante situacions dificiles?

Evanxeo
Mc 1, 12-15

Breve silencio

Xesto - simbolo

Busca unha pedra para esta Semana e pona no lugar
da Biblia, como signo do compromiso de saber aceptar
as probas con esperanza.



Oracion

Xesus, estamos atravesando un tempo de proba, con-
finados, distanciados, con medos e en horas in- cer-
tas, coma ti, cando preparando a tia misién, aden-
tracheste no deserto da inseguridade e da incerteza.
Neste tempo littrxico de coresma que iniciamos, abri-
monos a tua Palabra e ao teu Espirito para vencer
desde dentro tantas tentacions que nos paralizan e re-
vitalizar tantas esperanzas mortas.

Ti, hoxe, disnos: “convertédevos e crede no evanxeo”,
esta ¢ a senda para abandonar o lastre, saltar a pedra
do tropezo e saber aceptar as probas con esperanza.
Xesus, cremos en ti. Non nos deixes caer na tentacion.

Canto

Un pouco de fe - IXCIS https://youtu.be/5Aafr4]K1Dc

DESENVOLVEMENTO

Domingo 2° de Coresma:

Unha esperanza luminosa

Reflexion

Na tradicién biblica o alto da montana ¢ un lugar pri-
vilexiado de encontro, de busca, de escoita, de conver-
sacion con Deus. Tamén é un arte de vivir , un sim-
bolo de andar a vida como buscadores, caminantes,
peregrinos, escaladores e aprendices cara unha sabe-
doria que se atopa no Misterio de Deus. Na Coresma
atopamonos esta invitacion de Xesus de “ir ao alto
dun monte”. Encontrarnos con El para encontrar a
LUZ; Deus ¢é Presenza e Luz para ser persoas con luz.
A proposta de Xesus ¢ sair acotio da casa, do noso,
do sabido, do conecido, do amarrado e subir “o alto
da montana” ( ao silencio do cuarto ou do banco
do templo ou de paseo...) onde se encontra a expe-
riencia do encontro con Deus como unha Luz que
queima e acende a vida. Unha Luz para ser “luz” e
“testemunas da luz”.

Subir, sair e contemplar como Deus nos invita a ser
persoas-luz, a vivir a vida ardendo con tanto en tu-
slasmo que a quen se achegue podamos axudarlles a

acender a stia propia luz. A Luz de Deus transfigura
porque a El gustalle vernos vivos, activos, ilusionados,
buscadores, intrépidos, luminosos.

Xests vai camino de Xerusalén desde a incerteza
do que sucedera, coa mesma incerteza que sufrimos
nos. El sabe de silencios, de medos, de dabidas. Pero
con seus discipulos sube & montafia da oracién, do
encontro ¢ da escoita. En contacto con El e co Pai
iluminasenos o corazén, como a Xesus, € escoitamos
a sta voz: “Ide con Xesus a Xerusalén, cara o futuro,
confiados...”.

Queremos baixar do monte, convertidos en “perso- as-
luz” e botarnos a andar por as nosas raas e ca- minos
sementando a esperanza luminosa que ven do Sefior.

Preguntas para ver
Quen ¢ luz para ti ao longo do teu camino? Por que?
Tes tido algunha experiencia profunda de Deus, de

Luz, ante un momento de dificultade da tda Vida? Po-
des compartila co teu grupo.

Que sup6n para ti a eucaristia, a oracion, a escoita da
Palabra, nos momentos de Cruz?

Evanxeo
Mc 9, 2-10

Breve silencio

Xesto - simbolo

Colocamos unha vela acendida. Ao mesmo tempo que
nos propoiiemos un tempo de soidade ante o Sefior, no
noso cuarto, ante o Sagrario...



Oracion

Querido Xesus, sobes con Pedro, Santiago e Juan
ao monte da oracién, do encontro e de escoita, para
mostrarnos que a cruz ¢ camino de resurreccion e
fortalecernos coa tia Palabra e a tha presenza lumi-
nosa. Custanos deixar a seguridade da nosa casa e as-
cender 4 montana; supén abandonar a comodidade
e esixe esforzo.

Xesus, neste tempo, as veces tan escuro e contami-
nado, necesitamos da taa luz, precisamos atoparnos
cada dia contigo, para cargar as nosas baterias can-
sadas da tta luz que nos transfigure en crentes vivos,
activos e luminosos.

Xesus, tamén hoxe nés dicimosche: “que ben se esta

'))

contigo!”, que alegria escoitarte e deixarnos acender
pola tha luz. Sostén nosa fe nos momentos nos que
vivimos de dubida, monotonia e sufrimento.

Iluminanos o corazén para que nos convertamos en
persoas luz que, baixando as nosas ruas, sementen a

esperanza luminosa que vén de ti.

Canto

Qué ben se esta aqui, Athenas: https://youtu.be/wat-
ch?v=]O1lbno 16hk

DESENVOLVEMENTO

Domingo 3° de Coresma:

Unha esperanza indignada

Reflexion

A pandemia puxo en crise todo o noso sistema de re-
lacions: coas persoas, coa propia existencia, coa sau-
de, o traballo, a politica e, por suposto coa relixion e
Deus. O texto do evanxeo convidanos a unha renova-
cion purificaciéon das relacions con Deus desde a 6p-
tica do novo que veu a traer Xesus. Purificacion que
afectard aos outros aspectos da nosa vida. “Un templo
sen mercadores”, unha relixion sen mercadores, sen
comerciantes, sen marchantes, sen cambiadores nin
negociantes. Esta purificaciéon do templo devolve a
relixion a sua autenticidade e o seu ser en espirito e
verdade. “Unha Igrexa purificada”. A Igrexa necesi-
tada sempre de conversion ha de sentirse interpelada,
unha vez mais, por este texto de caracter profético de
Xesus. Na base do denunciado nesta intervencion de
Xesus esta:

* A relixién. Hai no corazén do evanxeo unha critica
da nosa “relixién” sen corazoén coa que as veces se
pretende “comprar” a Deus. Unha relixion sen fe e

sen espiritualidade; unha relixiéon afastada do sufri-
mento humano e da vida dos irmans.

* O reducir a accion de Deus a lugares e Deus non ¢é
un Deus de lugares, senén de persoas.

* A relaciéon co dineiro e cos bens materiais. Confun-
dimos a gloria de Deus coa nosa gloria. A honra de
Deus coas honras e titulos dos que lle serven. O rexei-
tamento a Deus con fracasos nosos.

Preguntas para ver

Que cousas hai na nosa relixiosidade, en nosas comu-
nidades, na nosa diocese, que son relixiéon morta? Que
cousas, actos, actitudes, feitos da mifa, das parroquias
afastan mais & xente a Deus que a achegan?

Que cousas, actos, actitudes, feitos da mina e das nosas
parroquias achegan a xente a Deus?

Trata de buscar un feito do que afirmas.

Evanxeo
Xn 2, 13-25

Breve silencio

Xesto - simbolo

Collemos un bote de colonia ou perfume derramamos
un pouco. Que tefio que transformar na mina vida, no
Nnoso grupo ou na nosa parroquia, para que atraia e
sexa un auténtico lugar de encontro con Deus.



Oracion

Ti, Xesus, botaches do templo aos mercadores.
Disnos que a tha casa non é unha empresa nin un
Mercado para comprar a Deus.

A casa do Sefior ¢ unha comunidade de irmans, pro-
fecia e sacramento de fraternidade universal onde to-
das as persoas son sacras porque son a tiia imaxe. Crea
en nos, Xesus, un corazoén indignado e auténtico, li-
branos dos nosos mesquifios intereses disfrazados de
relixiosidade sen corazon.

Xesus, axadanos a traballar co mesmo celo de Xesus
para expulsar do mundo a todos os mercadores da
vida e para que a igrexa sexa un auténtico lugar de
acollida e encontro con Deus.

Canto

A casa do meu Pai, Javier Bra: https://youtu.be/wat-

ch?v=7ScuXlQriHE

Material Coresma - Pascua 2021

DESENVOLVEMENTO

Domingo 4° de Coresma:

Unha esperanza coidadosa

Reflexion

Neste tempo de confusién e cambio moito impor- ta
centrar o central e pofier en valor que ¢ o mais im-

. Aqui

b

portante. “Tanto amou Deus ao mundo...’
esta todo devandito. Desbordamento de Deus aman-
do, derramase sobre o mundo na encarnaciéon do Fi-
llo para facer redencién. Inundacién, desmesura do
amor de Deus.

Os seguidores de quen deu a vida polo mundo de-
bemos envolver e abrazar o mundo coa esperanza do
Salvador. Por iso ¢ polo que a Igrexa debe ser unha
comunidade apaixonada pola vida do home.

Igrexa, fogar calido para que todos atopen motivos
para seguir esperando. Como doe sentir Igrexas sen
calor materna, sen acollida calida. Moitas veces “fai
frio na Igrexa” cando non ten entranas de nai, senéon
que axuiza, restrinxe ou frea.

S6 unha Igrexa nai capaz de amar en desmesura
podera procrear, dar vida, xerar novos convertidos,
abrir brechas nos muros da indiferenza; cavar o terreo

e sementalo con bagoas de nai para volver cantando
traendo feixes de froitos e fecundidade evanxélica.

Somos seguidores do Nazareno que foi executa-
do por facer sitio aos cansos e angustiados, curar
leprosos e tolleitos, aliviar a mulleres impuras e
vitvas indefensas, liberar a gerasenos infrahuma-
nos. Apaixonados por Deus, apaixonados pola vida,
polas criaturas que necesitan dun Xesus feito con-
tem- poraneo. O noso mundo necesita consolo
e hai tantos crucificados que baixar da cruz!. Unha

esperanza coidadosa e coidadora.

Preguntas para ver

Xesus proponse na Cruz como un signo, un signo
de misericordia, de perdén, de reconciliacion. (Que
expe- riencia vives cando miras a Cruz?

Custache ser acolledor, conciliador, paciente? (En
que momentos, con que persoas, en que situacions?

Experimentas a tGa parroquia como un lugar de aco-
llida, como un hospital que cura aos feridos, mais que
un centro penitenciario? Cofieces a algunha persoa
que vivira iso?

Evanxeo
Xn 3, 14-21

Breve silencio

Xesto - simbolo

Hoxe como xesto colocamos no noso altarcifio de Co-
resma, algo que tefia que ver co coidado, de primeros
auxilios (betadine, tiritas...) Dando grazas a Deus polas
nosas parroquias e a nosa vida, cando se sacrifican para
acoller e coidar.



Oracion

Xesus, hoxe a cruz ¢ silenciada e aparcada nun recun-
cho escuro.

Nos teus didlogos as agachadas con Nicodemo, amé-
sasnos que a cruz ¢ a testemuna da desmesura do
amor de Deus, o abrazo envolvente de Deus 4 huma-
nidade, pola sta morte veunos a resurreccion, a vida
e a esperanza.

Xesus, ti queres que a Igrexa se apaixone pola vida de
cada un, que sexa fogar calido, nai que acolle, procrea
e da vida.

Ti, que morriches na cruz para sandar e curar,
aliviar e liberar a tantos enfermos e oprimidos polo
mal, insignia 4 tia Igrexa e aos que con orgullo a
for- mamos a ser esperanza coidadora e coidadosa
de todos os que hoxe son crucificados e necesitan do
consolo, do amor salvador de Deus.

Danos un corazéon de coidador, de nai, un corazéon
samaritano.

Canto

Nadie te ama como yo, Martin Valverde: https://
youtu.be/watch?v=PtKKehayXjs

DESENVOLVEMENTO

Domingo 5° de Coresma:

Unha esperanza entregada

Reflexion

O ser humano ¢ un buscador nato. Cando se rende e
acomoda no camifio, perde a stia esencia e identida-
de, rompe a st mesmo, desconecta da realidade e non
ve a Deus.

Nacemos a vida nun espazo por facer, vimos da gra-
tuidade e buscamos a realizacién no quefacer da nosa
existencia. Necesitamos ser amados e amar, ou mellor,
tomar conciencia do amados que somos e da capaci-
dade que temos para amar. Somos seres para a alian-
za porque nos podemos mover no ambito do amor.
O momento actual onde a terra grita, o ser humano
enferma e sentimonos chamados a un cambio pro-
fundo habemos de redescubrir nosa vocacion para a
alianza coa natureza, con todo o creado.

Ver a Deus ¢é entrar na sta casa, vivir en familiaridade
to- tal, comer con el, participar do seu amor e a sia
vida diaria. En Cristo atopamos o camifio que sacia a
nosa bus- queda interior e profunda. El ¢ o camino,
quen ve a el, ve ao Pai. Atoparnos con Cristo e entrar

nos seus sentimentos ¢ o modo de glorificar a Deus e
de sentirnos noés glorificados. A clave da gloria esta a
man: “Se cae en terra, morre, da moito froito”. A Eu-
caristia ¢ o sacramento da gloria, da vida que se en-
trega, na que Deus renova esa alianza eterna e amo-
rosa. Ditosos os que estamos chamados a esta mesa.
Divos ama ao mundo “saindo de si” porque o seu “in-
terese” non é el mesmo, senén os seus “fillos”. E tran-
sitivo, non auto-referencial.

A mascara non ¢ para protexerse do outro, senén
para defenderlle. Todas as restriciéons e confinamentos
non son en funcién de nés mesmos, senén dos demais.
Non o ben propio, senén o ben comun. Tratase de
abrir a gaiola do noso egoismo, sair de n6s mesmos e
voar coa liberdade de que quen de verdade ama. Per-
der para gafar como o gran de trigo. Morrer de amor
para soster a vida. Facer da dor un agasallo de amor.
Unha esperanza entregada por amor.

Preguntas para ver

No evanxeo de hoxe uns gregos buscan a Xesus.
Buscas ti a Xests? Onde, como, con quen...?

No teu ambiente hai algunha persoa que se entregue,
sacrifique polos demais ou polo ben comun?

Neste mundo no que nos gusta destacar, sobresair, es-
tar no candeeiro, cofieces persoas que fan traballos
calados de grande importancia para o ben comun?
Que valoracion ten esa persoa na stia contorna?

Evanxeo
Xn 12, 20-33

Breve silencio

Xesto - simbolo

Despois de escoitar o evanxeo coloca no teu/voso altar-
cifio unhas sementes e busca unha accion para facer no
teu ambiente, un servizo que ninguén vexa. E Gnete asi
ao Sefnor no seu camino a Cruz.



Oracion Canto

Senor, ti disme que “se o gran de trigo cae en terra, morre  Si el grano de trigo - Salomé Arricibita https://you-

e da moito froito”. Quero ser: tu.be/ffe9XSXENZY
Gran de trigo, pouca cousa no oco da man.
Gran de trigo, tan pequeno no campo onde me sementen.

Gran de trigo, que penetre fondo no corazén da terra.
Gran discreto, que me escondo pero o meu corazén vela.
Quero entregado, que a mifia espera transcorra na mina
lle- cho de terra.

Gran que morre, que me baleire do meu mesmo.

Gran ergueito, que tallo e follas lévenme cara a luz.

Gran que florece, que a mina vida énchase de froitos. Que
sexa servizo gratuito, semente de esperanza entre- gada
para todos.

DESENVOLVEMENTO

Domingo de Ramos:

Unha esperanza en carne viva

Reflexion

Este domingo, chamado “de Ramos” sitianos no
portico dos dias santos da nosa redencién. E un reto
importante situarnos adecuadamente para vivilos con
autenticidade. Tratase do maximo drama da humani-
dade, o da stia propia redencion. A Igrexa, xa desde os
seus 1nicios, sentiu convocada o domingo polo mesmo
Sefior para celebrar o misterio pascual, e a Igrexa nai
de Xerusalén comezou a conmemorar os sucesos da
redencion nos mesmos tempos e lugares en que acon-
teceron. Asi naceu a celebracién semanal e anual da
pascua. O domingo de Ramos ¢ a un tempo “poértico”
da paixo6n e “sintese” dela. O amor padecido e sufrido
¢ garantia de veracidade dese amor: un “reino” ao re-
vés, que non chega acabalo senén que o montan nun
simple asno e aclamano os pobres e sinxelos, nunca os
poderosos nin os sabios. A cruz de Cristo non ¢é s6 un
suceso historico, senén a mais formidable contrahisto-
ria do mal. Na cruz, Cristo fixose vencedor facéndose
vitima, percorrendo o camino contrario aos desexos

de poder e dominio. Na cruz, a Omnipotencia fixose
impotencia. Baixouse, anodadouse seguindo o cami-
no contrario ao odio e ao orgullo. E un camifio inau-
dito; a ninguén se lle ocorre ganar perdendo, ou triun-
far mediante o fracaso persoal, ou afirmar aos demais
desafirmandose a si mesmo, ou exaltar aos outros no
rebaixamento de si mesmo. Esta é a “sabedoria” e a
“forza” de Deus en Cristo: non devolver mal por mal.
Representa o triunfo do amor sufrido, por iso a espe-
ranza faise carne viva, sufrinte, entregada. Na cruz,
Cristo amou unindo dous extremos, a maxima ofensa
e 0 maximo amor. E quixo que ese mesmo suceso,
singular e nico, perdurase sempre e fose cele- brado,
o mesmo! Por todos os seus seguidores. Crer en Xesu-
cristo ¢ adorar a sta cruz, non a de pau, senén a do
seu amor total. A cruz, o amor na indiferenza e a con-
trariedade ¢ o distintivo dos seguidores de Xesus. E ¢
o que verdadeiramente celebramos agora os cristians
se realmente somos seguidores do Crucificado.

Preguntas para ver

Que cousas chegaches a facer por amor? Trata de
recordar algunha concreta. Compartea.

Senticheste algunha vez traizoado/a? Como respon-
diches a esa traizéon?

Cal ¢ a tha Cruz mais pesada? ;Como a aceptas?
Cres que ten algiin sentido?

Evanxeo
Mc 14, 1-15, 47

Breve silencio

Xesto - simbolo

Domingo de Ramos
No teu altar coloca unha Rama de oliveira, buxo, laurel.

Xoves Santo

Fai unha conta do que aforraches cos teus xaxans e re-
nuncias de Semana Santa. Col6caa no teu altar e en-
trega o resultado na colecta de Caritas.

Venres Santo
Constrie unha cruz con dous paos ataa cun fio, cordel. ..
E nese cordel colga as thas cruces para unilas 4 do Sefior.



Oracion

Xesus, o domingo de Ramos é aclamado en Xerusa-
1én, como Rei e Sefior.

O Xoves lembrarémoste no cenaculo dandote como
comida, lavando os pés en sinal de servizo e dicindo:
“amadevos como eu vos amei”.

O Venres percorreremos o camifio da paixoén para
chegar con tristeza 4 tha crucifixiéon e estar contigo
ao pé da tha cruz. Asi chegaremos con alegria ao do-
mingo a Pascua do Sefior, o paso da morte a vida, a
vitoria sobre o mal.

Estamos na recta final da tha vida, sintese de toda a
tha existencia.

Grazas, Xesus, porque das a tia vida por min, para
salvarme, por amor.

Grazas por ensinarme o triunfo do amor sufrido, a
esperanza feita carne viva.

Que crer en i é adorar a tia cruz de amor total e a
ta cruz é o noso distintivo.

Canto

Fuente de amor, Salomé Arricibita: https://youtu.be/

watch?v=3nWDJ]T2pS]c

DESENVOLVEMENTO

Domingo de Resurreccion:

Unha esperanza viva para sempre

Reflexion

A Igrexa das orixes non celebrou senén unha soa fes-
ta, a Pascua. Non s6 era a festa por excelencia, senon
a unica festa, a festa total da cal non podia existir nin-
gunha outra. A morte e resurrecciéon de Xesucristo
era o nucleo da predicaciéon apostélica, o contido da
fe e dos sacramentos. A vida social da comunidade
consistia en reflectir a pascua de Xesus na conviven-
cla e na rda. A pascua ¢ tan antiga como a mesma
Igrexa. Todas as celebracions naceron da pascua. A
pascua de Cristo en nds como esperanza da gloria,
unha esperanza viva para sempre. A pascua de Cristo
non ¢ s6 un suceso que ocorre dentro da historia. Eun
acontecemento que funda e configura a historia. Coa
resurreccion de Cristo a eternidade insirese no cora-
z6n do tempo. E o nucleo da predicacion apostolica ¢
que o Vivente, Cristo vive dentro da comunidade. A
pascua fainos contemporaneos e participes de Cristo
e dos misterios redentores da stia vida. Cristo coa sta
morte e resurreccion destruiu o noso home vello. Re-

sucitando recreou a nosa vida nova. Hai algo marabi-
lloso e evidente na nosa fe: se Deus é amor, resucitar
¢ amar. A resurreccion ¢ unha mensaxe de animacion
e de vida. Parte de nés, dun Cristo non s6 conecido,
senon vivido. A resurreccion convidanos e convida a
comunidade cristid a renovarnos, pero non a renovar
sO os papels, sendon renovarnos as persoas. Hai que
establecer contactos, e non so proxectos. Debemos re-
novar convencendo, non vencendo e pasar a ser unha
Igrexa misioneira e en per- manente mision para ser
testemuna de “esperanza viva para sempre’. A resu-
rreccion de Cristo esixenos pasar de ser unha Igrexa
instalada no mundo a unha Igrexa sempre compro-
metida no cambio do mundo e sempre comprometida
na causa dos pobres e esquecidos.

Preguntas para ver

Cres de verdade na Resurreccion? Tes esperanza de
vivir mais alé da morte?

Ten isto algunha consecuencia na ta vida, a hora de
arriscar polo Reino de Deus?

Cal é o pensamento no teu ambiente sobre isto? Co-
fieces algunha persoa que se lle note que cre na Re-
surreccion? En que?

Evanxeo
Xn 20, 1-9

Breve silencio

Xesto - simbolo

Acende unha vela grande que poida alumear durante
0s teus/vosos, encontros, momentos de oraciéon no que

queda da pascua 2021.



Oracion

Necesitamos o teu abrazo, Senor Resucitado.
Tanta dor, morte, violencia cruel, crise, desafiuza-
mentos, 0s que estan “sen” tantas cousas...
Necesitamos o teu abrazo, Senor Resucitado.
Para que medre a vida, a primavera, onde todo pare-
ce tan morto. Para que as laxas de pedra, de intereses,
de covardias, de destrucion non acurralen aos vivos e
troquen o seu fogar en sepulcros de morte.
Necesitamos o teu abrazo, Senor Resucitado.
Para seguir loitando, para bailar con esperanza viva,
beber o teu Caliz e comer o teu Pan coa alegria do
Evanxeo.

Necesitamos o teu abrazo, Senor Resucitado.
Para que ti restaures as nosas historias, disipes os no-
sos medos e nos lances a aventura do Amor.
Necesitamos o teu abrazo, Senor Resucitado.
jAgora, sempre! jAleluia, aleluia!

Canto

Canto: Vive Jests; el Sefior - (YULI & JOSH) Cover:
https://www.youtube.com/watch?v=zdg5IVKPIVE

ORACION A SAN XOSE

Salve, custodio do Redentor e esposo da Virxe Maria.

A t1 Deus confiou ao seu Fillo, en ti Maria depositou a stia con-
fianza,contigo Cristo forxouse como home.

Oh, benaventurado José, mostrate pai tamén a noés guianos no
camino da vida.

Concédenos gracia, misericordia e valentia,

e deféndenos de todo mal. Amén.

Da Carta Apostoélica «Patris corde» do Papa Francisco.

Material Coresma - Pascua 2021

21



